[image: image1.emf]Provizioni per borxhin e keq Viti 2008 Viti 2009

Viti 2010 

(trendi 2009)

Viti 2010 

(trendi 2008)

Metoda e pasqyres se te ardhurave 18.27% 20.39% 23.06% 24.19%

Metoda e pasqyrimit te bilancit 18.50% 21.03% 22.59% 23.25%

Provizioni mesatar 18.39% 20.71%

23.27%

[image: image3.png]g



                     

___________________________________________________________________________
Nr_____ Prot 







                                     Tirane   .  .2011
Relacion
Mbi Raportin Final te Studimit mbi Borxhin Keq te CEZ Shperndarje nga Eksperti Financiar i Pavarur.
Bordit te Komisionereve 

CEZ Shperndarje sh.a. paraqiti ne daten 29.07.11 raportin perfundimtar te studimit mbi Borxhin e Keq te kryer nga eksperti i pavarur financiar Deloitte.
Pergatitja dhe paraqitja e studimit mbeshtetet ne zbatim te pikes 5.2 te Deklarates Rregullatore te miratuar nga Bordi i Komisionereve te ERE-s me vendimin nr. 12, date 3.03.2009, ku percaktohet kryerja deri ne 31 Korrik nga ana e OSSH (aktualisht CEZ Shperndarje) e nje studimi te detajuar per Borxhin e Keq per te percaktuar (i) metodollogjine e llogaritjes se Borxhit te Keq dhe (ii) Nivelet aktuale te Borxhit te Keq per vitet 2008, 2009 dhe 2010.

Niveli i miratuar nga ERE, pas paraqitjes se Studimit per Borxhin e Keq, do te sherbeje si nivel baze mbi te cilin do te percaktohen objektivat e reduktimit te tij ne pese vitet e para pas privatizimit (2009-2014)  dhe per percaktimin e shpenzimit te borxhit keq te  kompanise te pranuar ne llogaritjen  e te ardhurave te kerkuara  per qellim te vendosjes se tarifave. 

Eksperti i pavarur deklaron se:

· Studimi i pergatitur nga ana e tij do te perllogarise vetem borxhin e keq dhe se eshte jashte objektit te sherbimit te tij te vleresoje masat (e mundeshme  apo qe jane ne fuqi) per uljen e borxhit te keq. Masat per uljen e borxhit te keq konsiderohen si pjese e punes se biznesit dhe kompetence eskluzive e drejtuesve te CEZ Shperndarje.

Sa me siper per   kryerjen e Studimit te Borxhit te Keq jane marre ne konsiderate llogarite e arketueshme nga shitjet e energjise elektrike tek konsumatoret qe burojne nga zhvillimi normal i biznesit  dhe eshte perllogaritur  ajo pjese e llogarive te arketueshme qe nuk do te arketohet ose ndryshe, perfundojne si borxhi i keq.

· Ne lidhje me  vleresimin e cilesise se te dhenave, jane analizuar të dhënat e sistemit të faturimit si dhe eshte ndjekur i gjithe cikli i krijimit te llogarive te arketueshme deri ne rakordimin e pasqyrave financiare te audituara duke mberritur ne perfundimin qe konsistenca e pasqyrave financiare te audituara me cilesine e mjaftueshme te te dhenave baze, japin baza te mjaftueshme per analiza mbeshtetese, llogaritje te borxhit te keq si dhe pregatitjen e studimit (ne te njejten kohe eksperti financiar deklaron se nuk eshte  kryer nga ana e tij asnje lloj auditimi mbi te dhenat e marra, cdo lloj forme e vertetimit te te dhenave apo saktesim te evidencave. 
· Bazuar ne rezultatet e procedurave te ndjekura per vleresimin e cilesise se te dhenave, te dhenat baze i konsideron te nje saktesie te arsyeshme per studimin e borxhit te keq.

· Kuadri teorik  ne te cilin bazohet jane : 

· Manualet e SNK/SNRF si me relavante per qellimin e studimit

· Deklarata Rregullatore dhe Manuali i Llogariv , te cilat perzgjidhen nga eksperti i pavarur si kuadri rregullator i vetem qe sherben per pregatitjen e studimit te borxhit te keq.
· Metodologjia e propozuar per perllogaritjen e borxhit te keq

· Bazuohet ne Manualin e Llogarive dhe SNK/SNRF,  Borxhi i Keq perkufizohet si “Diferenca ndermjet te ardhurave te faturuara dhe te arketuara (duke perfshire arketimet e vleresuara te mevonshme).  

· Perqindja e rezultuar e borxhit te keq per t’u perdorur per vendosjen e tarifes llogaritet si raport:   
i. Te ardhurat e paarketuara/te ardhurat totale per cdo vit (Te ardhurat totale perfaqesojne sasine totale te faturuar ndaj klienteve fundore per energjine elektrike).

ii. Provizioni per borxhin e keq nuk eshte perllogaritur per secilin konsumator, kjo  per shkak te historikut te ndryshem te pagesave per secilin tip konsumatoresh. Si rrjedhim perqindja e borxhit te keq per te gjithe  popullaten eshte llogaritur duke perdorur mesataren e ponderuar. 

· Ne perllogaritjen e borxhit te keq jane perdorur dy metoda, ajo e pasqyres se te ardhurave dhe metoda e pasqyres se bilancit.

· Tabelat mbeshtetese paraqesin nje analize te moshes se llogarive te arketueshme dhe te trendit te pagesave per rajone te vecanta dhe per tipe konsumatoresh te vecante, qe ne perfundim  rezultojne me nje nivel te larte te mospageses, nivel qe ka ardhur ne rritje nga viti 2008 ne vitin 2010.  

· Gjatë procesit të vleresimit jane identifikuar disa axhustime rakorduese paraqitur ne studim në një tabelë rakordimi për të krijuar një urë lidhëse midis të dhënave të sistemit të faturimit dhe pasqyrave financiare të audituara

Ne perfundim te studimit, Eksperti i Pavarur propozon qe te perdoret mesatarja e rezultateve te te dy metodave, Pasqyres se te Ardhurave dhe  Pasqyres se Bilancit. Shifrat konkrete sipas ketij propozimi per vitet 2008, 2009 dhe 2010 jane perkatesisht 18.39%, 20.71% dhe 23.27%.

Tabela ne vijim paraqet ne menyre te permbledhur rezultatet e studimit per te dy metodat e perdorura si dhe mesataren e tyre per secilin vit

Progresi i Punes
Studimi i borxhit te keq kaloi nepermjet nje procesi te gjate (14 Mars -25 Korrik) me 3 faza, rezultatet e te cilave jane prezantuar hap pas hapi nga ana e Ekspertit te Pavarur ne ERE. Mbas cdo takimi prezantues per progresin  e  punes se kryer sipas nje grafiku me afate kohore te percaktuara per cdo hap te kryer ne secilen faze, ERE i paraqiti Ekspertit te Pavarur nje numer komentesh te pershkruar ne menyre te permbledhur si me poshte:

· Meqe ne aktet regullatore nuk ka nje perkufizim te sakte te borxhit te keq, duhej qe te bihej dakort qe borxhi i keq te perkufizohej si shume e llogarive te paarketueshme, arketimi i te cilave eshte jashte vullnetit te kompanise. 

· U vu ne dukje  shqetesimi per rendesine e vlerësimit te nivelit të saktësisë së të dhënave bazë dhe të sistemit IT, si dhe kontrolli i te dhenave nga kompania.

· Sugjerimi qe pervec Deklaratës Rregullatore dhe Manualit te llogarive rregullatore te analizohen edhe akte te tjera rregullatore (p.sh kontratat e furnizimit me energji për klientët tariforë) qe mund te kene impakt të drejtpërdrejtë ne vleresimin dhe perllogaritjen e borxhit te keq.

· Vleresimi, si shumë te rëndësishme, që gjatë analizes se faturimeve dhe arketimeve  të përfshihet dhe pasqyrohet analiza e të gjitha procedurave dhe hapave konkrete për te verifikuar nëse kompania ka ndërmarrë te gjitha veprimet e nevojshme (administrative dhe ligjore) per arketimin e debitoreve te energjise elektrike.

· Kontrolli i te dhenave te paraqitura nga CEZ Shperndarje ne lidhje me shumat e axhustuara si elemente, qe kane ndikuar ne llogaritjen e borxhit te keq.
· Marrjen ne konsiderate, krahas standarteve nderkombetare te kontabilitetit, edhe te Standarteve Nderkombetare te Auditimit.

· Shpjegimin se Manuali i Llogarive, per arsye te natyres se biznesit, i trajton   Llogaritë e Paarketueshme si shpenzime te shitjes me kredi, me qellim rritjen e shitjeve dhe te ardhurave. Kompanitë mund te jene te gatshme te pësojnë humbje nga debitorët e keqinj qe do te rezultojnë te pa-arketueshem nëse efekti neto për biznesin është rritja e shitjeve dhe fitimeve.
· Per arsye te analizes se llogarive te paarketueshme dhe per nje percaktim sa me te drejte te shumes se lejuar si borxh i keq, eshte kerkuar vazhdimisht qe, te dhënat ne lidhje me debitorët e keqinj te jene te pasqyruara dhe analizuara sipas vjetërsisë se debitorëve dhe numrit te muajve te mbuluar me furnizim.
· Gjykimin e Ekspertit te Pavarur,  pas analizes dhe rezultateve te konkluduara,  ne lidhje me  rritjen e nivelit te borxhit te keq te kompanise shperndarese  dhe furnizuese me pakice gjate periudhes se menaxhimit nga CEZ.
· Mosnjohjen e llogarive te paarketuara, per periudhen e marre ne analize te konsumatoreve buxhetore e jobuxhetore, si borxh te keq, ne nje kohe qe CEZ Shperndarje nuk ka bere pagesa per detyrimin e blerjes dhe transmetimit te energjise elektrike ndaj KESH sh.a dhe OST  sh.a, qe jane te dyja kompani te zoteruara nga shteti.

· Mosmarrjen ne llogaritje te axhustimeve te bera per konsumatoret te quajtur “fiktive”, sepse  ato jane  marre parasysh ne studim e humbjeve te energjise elektrike ne rrjetin e shperndarjes.
. 

Eksperti i Pavarur, per te gjitha ceshtjet e mesiperme te ngritura nga ERE gjate takimeve te organizuara, pothuajse nuk ka pranuar te marre ne konsiderate asnje prej tyre duke gjykuar se kerkesat e bera tejkalojne objektin e sherbimit.
Pas paraqitjes se Studimit nga CEZ Shperndarje me shkresen Nr. 3959 date 29.07.2011, me  urdher te  kryetarit te ERE-s nr. 95, date 16.08.2011 u ngrit grupi i punes per shqyrtimin e raportit perfundimtar te studimit mbi borxhin e keq .
Pas nje analize te Studimit si dhe te pasqyrave llogaritese ne Excel qe e shoqerojne ate, me poshte po parashtrojme konstatimet  e Grupit te Punes:

1. Kuadri teorik
Pergjate gjithe studimit Eksperti i Pavarur shprehet se termi i borxhit te keq permendet ne Manualin e Llogarive dhe ne Standartet SNK/IFRS dhe keto dy referenca jane konsideruar si kuadri teorik me i rendesishem i ketij studimi. Me tej ai i eshte referuar paragrafit 85 “Kuadri per pergatitjen e pasqyrave financiare” si dhe paragrafin 9 te SNK 36 (faqe 63). 

E shohim te rendesishme dhe paresore qe per percaktimin e metodologjise se vleresimit dhe perllogaritjes se borxhit te keq te veme ne dukje dispozitat e standarteve te meposhteme:
a.  Standarti Nderkombetar i Kontabilitetit 18 (SNK 18) 
“ Te ardhurat”
Paragrafet ne vijim jane marre nga IAS 18 “Te Ardhurat”:

Paragrafi 9 "Të ardhurat do të maten me vlerën e drejtë të shumës së arkëtuar ose të arkëtueshme”.
Paragrafi 14 "Të ardhurat nga shitja e mallrave duhet të njihen kur : ... (d) është e mundur që përfitimet ekonomike të lidhura me transaksionin do rrjedhin tek njësia ekonomike’ 
Këto kushte zbatohen për njohjen dhe matjen e të ardhurave nga shërbimet.
Kur zgjedh  të furnizoje me energji elektrike konsumatoret për të cilet kompania nuk ka qenë në gjendje të mbledhë shumat e mëparshme, kompania duhet të vlerësojë dhe të masë vlerën e drejte të shumës që pritet të arketohet prej tyre  nga njohja fillestare. Përveç kësaj, kompania duhet të masë probabilitetin e hyrjeve të ardhshme monetare ne lidhje me kerkesat per arketim per konsumatore te tille.

Kur kompania nuk pret të mbledhe llogarite e arkëtueshme që rezultojnë nga shitjet e bëra në të kaluarën apo në periudhën aktuale, mund të argumentohet se kriteret e njohjes së të ardhurave në periudhën aktuale nuk janë përmbushur. Në rast se kompania pret pagesa te pjesshme, vlera e drejt e llogarive te arkëtueshme duhet të vlerësohet dhe të njihet si e ardhur. Të ardhurat njihen kur paqartësitë në lidhje me mbledhjen e tyre janë hequr.
Bazuar në praktikën aktuale të kontabilitetit, kompania mat të hyrat dhe llogarite e arkëtueshme nga debitorët e keqinj, bazuar në shumën e llogaritur nga sistemi i faturimit dhe më pas rregjistron një mase te lejuar per zhvleresimin. Një praktikë e tillë nuk pasqyron vlerën e drejte të shumës së pritshme që do të marrë ose probabilitetin e mbledhjes së llogarive te arkëtueshme. Mund të argumentohet se në qoftë se një konsumator nuk paguan borxhin e tij, dhe kompania ka zhvleresuar tashmë llogarite e arketueshme ekzistuese nga i njejti klient, atëherë nuk është e "mundshme që përfitimet ekonomike" të rrjedhin në kompani nga shërbimet e ardhshme. Prandaj, SNK 18 do të tregojë qe të ardhurat nuk duhet të njihen vetëm për shkak se i jane faturuar klientit të tille.
Megjithese rezultati neto financiar për periudhën nuk do të ndryshojë, në qoftë se njera metode ose tjetra është përdorur, meqenese njohja e te ardhurave dhe zhvleresimi imediat do të rezultojnë në një efekt neutral ne fitim (duke injoruar çdo implikim te taksave), shumat e njohura si të ardhura, të arkëtueshme,  pagesa per zhvleresim dhe vlerat e lejuara për zhvlerësim në bazë të praktikës aktuale të kompanisë, do të jenë më te larta dhe si rezultat  do të cojne ne një nivel te rritur ne menyre te ndjeshme te Borxhit te Keq.

Kompania mund të argumentojë se rezultati neto i periudhës nuk eshte deklaruar gabim dhe për këtë arsye, politikat kontabël për matjen e të ardhurave dhe njohjen janë të përshtatshme për qëllime të raportimit financiar. Megjithatë, me qëllim të llogaritjeve te tarifave, ndikimi i shitjeve për debitorët e keqinj mund të përjashtohet. 

b. Pajtueshmëria me SNK 39 Instrumentat Financiarë: “Njohja dhe 
       Matja”

Studimi i referohet SNK 36, paragrafi (9), "Një njësi ekonomike do të vlerësojë në fund të çdo periudhe raportimi nëse ka ndonjë indikacion qe një aktiv mund të zhvleresohet.” Nëse ekziston ndonjë indikacion i tillë, njësia ekonomike duhet të vlerësojë shumën e rikuperueshme të aktivit. Një aktiv është zhvlerësuar kur vlera e tij kontabël tejkalon shumën e rikuperueshme.
Pritej që Eksperti i Pavarur t’i referohej SNK 39 në vend te SNK 36, kur mat një aktiv financiar dhe vlerëson provigjionimin për zhvleresim të pasurisë së tille, pasi SNK 36 në mënyrë specifike përjashton aktivet financiare (paragrafi 2 (e) nga objekti i tij.

Në përputhje me kërkesat e SNK 39, njësia ekonomike fillon matjen e zhvleresimit duke marrë në konsideratë nëse ekzistojne prova objektive te zhvlerësimit për aktivet financiare që janë individualisht të rëndësishme. Për aktivet financiare që nuk janë individualisht të rëndësishme, vlerësimi mund të kryhet në baza individuale apo kolektive (portofoli). Aktivet grupohen për perllogaritjen kolektive te zhvlerësimit vetëm nëse ato kane karakteristika të ngjashme të riskut të kredisë.
Perderisa procedurat e mesiperme nuk perbejne as nje audit dhe as nje rishqyrtim te bere ne perputhje me Standartet Nderkombetare mbi Auditin ose Standartet Nderkombetare mbi Shqyrtimin e Angazhimeve, rezultatet dhe i gjithe studimi i Borxhit te Keq mund te konsiderohet jo plotesisht i sakte dhe i mbeshtetur. 

2.  Aplikimi i trendit te arketimeve ne kohe dhe politikat e c’regjistrimit  ne llogaritjet e studimit per nivelin e borxhit te keq si dhe krahasimi i metodologjise se perfshire ne studim:
a. Trendi i arketimeve ne kohe i perdorur ne studimin e borxhit te keq
Metodologjia e propozuar per llogaritjen e borxhit te keq thote se:
Faqe 66 “ne terma praktike, per strukturen e moshes se llogarive te arketueshme ne fund te vitit, ne aplikojme si me poshte;

· Arketimet e kaluara bazuar ne  mesataren e ponderuar te arketimeve aktuale gjate vitit te dhene;
· Eksperienca e c’regjistrimeve  bazuar ne c’regjistrimet aktuale gjate vitit;
· Parashikimi per te ardhmen- duke qene se ne i kryejme keto llogaritje me vone se periudhat respektive ( per 2008 dhe 2009) dhe disa muaj pas fundit te vitit 2010, ne propozojme te perdorim arketimet aktuale pas fundit te vitit ( per 2010 ne presim te perdorim historikut e arketimeve deri ne 18 Maj 2011).
Faqe 67: Prandaj ne propozojme te bazojme metoden e pasqyres se te ardhurave  ne trendin e arketimeve. Per vititn 2008 ne perdorim arketimet aktuale sepse nuk mendohet te kete  arketime me te medha pas nje periudhe kaq te gjate. Per vitet 2009 dhe 2010 ne vleresojme arketime te ardhshme pas 18 Majit 2011 bazuar ne trendin e arketimeve  te 2008 dhe 2009.

Kompania ka arketuar shuma qe i perkasin periudhave para vitit 2007, edhe pse keto shuma  lidhen me llogari te arketueshme te vjetra te KESH sh.a. gje qe e ben arketimin e tyre me sfidues. Megjithese nuk eshte e qarte menyra si jane alokuar pagesat midis llogarive te arketueshmeve  te KESH  dhe  te Kompanise se shperndarjes , supozimi se nuk do te kete arketime te medha per nje kohe te gjate mund te jete i papershtatshme ne kushet aktuale.

Studimi nuk jep informacion mbi  trendin e arketimeve gjate vitit 2007. Shuma e borxhit per 2007 eshte llogaritur bazuar ne trendin  e vitit 2008 dhe perdoret si bilanc i hapjes per te percaktuar Borxhin e keq per 2008.

Pervec kesaj, perdorimi i trendit te viteve 2008 dhe 2009 per te perllogaritur arketimet e ardhshme mund te mos jete i pershtatshem sepse te dy vitet ne fjale kane qene vite tranzicioni te kalimit te kompanise nga pronari dhe menaxhimi i meparshem shteteror tek kompania private. Mendohet qe perkeqesimi i dukshem ne arketime gjate periudhes tranzitore nuk do te perseritet ne te ardhmen, pasi menaxhimi i ri pritet te permiresoje nivelin e arketimeve, perfshire permiresimet ne sistemin e faturimeve dhe sistemin e mbledhjes se borxhit. 
Nga zbatimi i formules ne faqen 66 metoda e pasqyres se bilancit parashikon pervojen e shkuar me arketimet, pervojen me c’regjistrimet si dhe parashikimet per te ardhmen. Kalkulimet pasqyrojne vetem marrjen parasysh te pervojes se shkuar te arketimeve dhe nuk na rezulton se ne llogaritje eshte reflektuar parashikimi per te ardhmen. Llogaritjet per vitin 2010 jane bere duke marre parasysh trendin e viteve  2008 dhe 2009. Rezultatet  tregojne se  vetem nga perdorimi i trendeve te ndryshme per vitin 2010 ka nje diference prej rreth 1% ne nivelin e perllogaritur te borxhit te keq. Nese Eksperti do te merrte parasysh edhe permiresimet e bera ne sistemin e faturimit (billing) dhe ne menaxhim, ky rezultat do te ishte me i permiresuar. 
b. Politika e c’regjistrimeve

Megjithese  c’regjistrimet jane perfshire ne shpjegimin e metodologjise, c’regjistrimi i llogarive te arketueshme  nuk eshte paraqitur me vete  dhe as perfshire ne llogaritje. Gjithashtu nuk ka asnje informacion per identifikimin e klienteve te c’regjistruar. Per me teper duke ju referuar formules se faqes 66 (metoda e pasyres se bilancit) jepet vetem teprica hapese dhe teprica mbyllese, duke mos paraqitur informacion per provigjionet e reja dhe c’regjistrimet e bera. 
3. Opinionet e auditimeve te meparshme te pasqyrave financiare dhe impakti ne besueshmerine e informacionit:
Raportet e audititimit mbi pasqyrat financiare vjetore te kompanise se shperndarjes kane filluar te behen dhe publikohen qe nga krijimi i saj ne 2007, si nje entitet juridikisht i pavarur. Ne vijim po rendisim nje permbledhje te gjetjeve ne lidhje me impaktin mbi llogarite e arketueshme:
· 2007: Refuzim i dhenies se opinionit me nje paragraf specifik qe lidhet me natyren e te dhenave per te ardhurat dhe llogarite e arketueshme, si dhe mungesa e kontrolleve te brendeshme perkatese. Audituesi nuk ishte ne gjendje te siguronte prova te mjaftueshme per teresine dhe saktesine e te ardhurave dhe teresine dhe vleresimin e llogarive te arketueshme.

· 2008: Raport i modifikuar me nje paragraf specifik ne lidhje me disa kontrolle mbi matjen e te ardhurave dhe llogarive te arketueshme.

· 2009: Raport i pamodifikuar, ve theksin ne paragrafin material, i ngjashem me modifikimin per vitin e me parshem permendur me lart.

· 2010: Raport i modifikuar me nje paragraf mbi bilancin hapes te audituar nga nje auditues tjeter. Nuk ka paragraf specifik mbi te ardhurat dhe llogarte e arketueshme qe sherben si baze per kualifikim.
Megjithese, bazuar ne raportet e auditimit, mund te supozohet nje permiresim ne lidhje me  raportimin dhe sistemet e kontrollit te brendshem mbi te ardhurat dhe llogarite e arketueshme, perseri raportohet nje perkeqesim ne llogarite e arketueshme. Studimi i borxhit te keq nuk jep informacion te mjaftueshem per te shpjeguar lidhjen negative mes ketyre treguesve.

Per me teper duke pare mangesite sinjifikative te raportuara nga audituesi i jashtem ne vitin 2007, metoda e bilancit mund te mos jete e pershtatshme per 2008 duke qene se bilanci i hapjes dhe ndryshimet e zhvleresimit gjate vitit jane faktore te rendesishem dhe percaktues per nivelin e borxhit te keq per vitin 2008.
Perfundimisht, duke pare mangesite e raportuara nga audituesi i jashtem ne vitin 2008 dhe ritheksimin e ketij problemi  per vitin 2009, se bashku me deklaraten se Eksperti i Pavarur nuk ka kryer ndonje auditim mbi te dhenat e marra, vleresimi i besueshmerise dhe cilesise se informacionit qe perfshihet ne te nuk mund te jete i mjaftueshem per qellim te studimit te borxhit te keq.
4.  Lista e axhustimeve te bera tek vlerat e shitjeve dhe llogarive te arketueshme te raportuara ne pasqyrat financiare te audituara
Ne kuadrin e Studimit Eksperti i Pavarur ka kryer nje numer axhustimesh ne  vlerat e te ardhurave dhe  llogarive te arketueshme te pasqyrave financiare. P.sh. ne vitin 2008 ai ka ulur totalin e te ardhurave me 901 milion leke dhe ka rritur llogarite e arketueshme te pambledhshme (debitore) me 516 milion leke. Meqe niveli i borxhit te keq llogaritet si  raport i vleres se llogarive te paarketuara me totalin e shitjeve te energjise, axhustimet kane impakt direkt ne nivelin e Borxhit te keq. Axhustimi i llogarive te arketueshme lidhet kryesisht me perjashtimin e axhustimit nr 1 “Persona me aftesi te kufizuar  (80%)”. Megjithese  kjo vlere nuk eshte paguar ende, ajo vazhdon te njihet si detyrim i Shtetit, dhe nuk duhet konsideruar si pa mundesi per t’u arketuar. Ne vitin 2010 nje axhustim i tille eshte kryer tek te ardhurat dhe jo vetem tek arketimet.
Ne lidhje me sa me siper sqarojme se konsulenti i pavarur i kontraktuar nga ERE per te asistuar ne procesin e vleresimit te ketij Studimi ne opinion e tij veren se:

Si pasoje e shpjegimeve te pamajftueshme ne lidhje me axhustimet duket se nuk ruhet koherenca e disa te dhenave. Per kete jane analizuar disa prej axhustimeve  duke bere krahasime  midis  te dhenave te paraqitura ne pasqyren “Rakordimi i te dhenave te perdorura ne metoden e pasyres se te ardhurave-faturimet” fq 31  dhe pasqyres “Rakordimi i te dhenave te perdorura ne metoden e pasyres se te ardhurave-arketime” fq 32 me te dhenat e njejta te paraqitura  ne pasqyrat fq 79 dhe 80. Pasqyra “krahasimi i te dhenave per disa axhustime” paraqet mosruatjen e koherences se te dhenave nderkohe qe tabelat llogaritese (Excel) nuk pasqyrojne te gjitha axhustimet e permendura ne studim.
a. Lidhur me  axhustimin e bere  per shitjet e brendshme  per vitin 2008  bie ne sy pakesimi i arketimeve, pra shuma e perjashtuar nga arketimet qe rezulton me e  madhe  ne pasqyren e fq 79 se ne ate te fq.31 per vleren 22.959.989 leke. Nderkohe kur studimi shpjegon “Duke qenë se shitjet e brendshme futen në sistem vetëm për efekt TVSH, në të njëjtën mënyrë si shitjet e rregullta,  dhe pastaj duhen netuar si të paguara, këto duhet të përjashtohen për efekt raportimi si në faturim ashtu dhe në arkëtim sepse këto shitje bëhen brenda kompanisë. Meqë shitjet e brendshme nuk janë trajtuar në të gjithë zonat në të njëjtën mënyrë (nuk janë regjistruara si të paguara në të gjitha zonat), mund të ndodhë që në disa zona, shuma e përjashtuar në faturim është më e madhe se shuma e përjashtuar në arkëtim.
b. Per  faturat e anulluara dhe efektin e tyre per borxhin e keq  ne korrespodencen e bërë per kete problem me kompanine dhe Ekspertin e Pavarur shpjegohet “Ne i eleminuam faturat e anulluara nga faturimet dhe arkëtimet prandaj nuk ka asnjë impakt mbi normën e Borxhit Keq nga ky anullim. Nëse faturat e anulluara nuk do ishin hequr, niveli i Borxhit të Keq do rritej me 0.73%”. 

Kjo pergjigje nuk perkon me te dhenat e pasqyrave mbi te cilen llogaritet niveli i borxhit te keq (fq. 79 dhe 80). Kjo ndodh vertet ne vitin 2008 ku faturat e anulluara jane eliminuar si ne faturime dhe ne arketime me vleren 74.504.885 leke duke eleminuar impaktin, por nuk ndodh ne vitin 2009 ku faturat e anulluara jane eliminuar ne vleren 14.803.779 leke dhe arketimet e anulluara jane ne vleren 64.452.917 leke. E njejta gje vlen edhe per vitin 2010. Ne keto kushte, ose pergjigjja nuk eshte e sakte se faturat e anulluara  jane anulluar si ne shitje dhe ne arketim, pra eshte eliminuar impakti, ose ka problem me te dhenat dhe trajtimin e tyre si duhet. 

Mos koherenca per keto axhustime si dhe  mosidentifikimi i energjise per klientet fiktive duke u bazuar ne faturimet e pacveshura nga keta kliente fiktivë “Në qoftë se një faturë është lëshuar ne e trajtojmë si të rregullt dhe përfshijmë shumën respektive në llogaritjen e Borxhit të Keq.”  Ky shpjegim rezulton nga studimi kur ben fjale per kliente fiktivë, gje e cila te ben te arrish ne konkluzionin se ka rezerve per kete element te perfshire ne nivelin e BK

Vetem per  efekt te axhustimeve te arketimeve, niveli i BK ndryshon sipas viteve nga 1.5 deri 1.8 %

5. Provizioni i Borxhit te Keq per institucionet buxhetore dhe jo-buxhetore 
Një sasi e konsiderueshme e llogarive të arkëtueshme ka lidhje me shuma te detyrimeve  te shtetit ose subjekteve te kontrolluara nga shteti duke përfshirë klientet buxhetore dhe ato jo-buxhetore. Keto llogari te arketueshme arrijne afersisht ne vleren 3 miliardë lekë për vitin 2009. 
Ndërkohë, kompania ka borxhe ne vlera me te medha ndaj kompanive shteterore, duke përfshirë KESH dhe OST. Bazuar në pasqyrat financiare të audituara te 2008, keto llogari te pagueshme shkojne afersisht 1.6 miliardë lekë. Kjo shifer vjen ne rritje per vitin 2010 respektivisht 7 miliarde leke. Ne perfundim rezulton se CEZ Shperndarje ka marre  borxhe nga KESH . 
Megjithatë, kompania duket se ka rregjistruar një provigjion kundrejt llogarive te arketueshme per institucionet buxhetore dhe jo-buxhetore, pa marrë ne konsiderate efektin e çdo kompensimi te llogarive te pagueshme dhe të arkëtueshme.
Duke pasur parasysh karakteristikat e veçanta të këtyre llogarive te arkëtueshme, përfshi ketu edhe mundësinë për kompensim ne te ardhmen, nuk mund të presim qe te llogaritet provigjion i Borxhit të Keq per llogari te arkëtueshme të tilla. Prandaj, propozojmë rillogaritjen e Nivelit të Borxhit të Keq për ndryshimin që është llogaritur dhe paraqitur në Studim si " Provigjion i Borxhit te Keq Mesatar” – kundrejt  kompensimit te llogarive te pagueshme te KESH ".
6. Subjektet private dhe familjare
Grupi i Punes krahasoi supozimet e metodologjise per llogaritjen e nivelit te borxhit te keq per konsumatoret private dhe familjare dhe ne perfundim vihet re se:


Norma e mosarketimit varion në mënyrë të konsiderueshme ndërmjet rajoneve. Sidoqoftë, Eksperti i Pavarur nuk ka analizuar më tej faktorët që përcaktojnë modelet e ndryshme të pagesave, dhe nuk i ka ndarë keto faktorë ne faktorë qe jane nen kontrollin e kompanise dhe ata qe janë jashte kontrollit te kompanisë.

Studimi i Borxhit te Keq nuk ka dhënë hollësi mbi masat e marra nga menaxhimi i kompanise për të siguruar grumbullimin e të ardhurave të papaguara. Në veçanti duhet nenvizuar se është më e lehtë që kompania të ushtrojë presion dhe te mbledhe  llogarite e  paarketuara nga subjektet private, sesa për familjaret.
Nuk ka informacion të mjaftueshem për masat e marra në përputhje me kontratën e furnizimit me klientët tarifore, duke përfshirë gjobat, njoftimet zyrtare të dërguara për klientët tarifore, kërkesat e paraqitura në gjykatat e rretheve dhe nderprerjet  e energjise elektrike dhe ndikimin e masave të mundshme te ndermarra  në të ardhmen në nivelet e borxhit të keq.
Furnizimi  me energji i konsumatoreve qe nuk paguajne rregullisht, pa marrë masat e nevojshme operative dhe ligjore, shkakton risk shtesë të kredisë, i cili ka një ndikim të drejtpërdrejtë në përkeqësimin e nivelit borxhit të keq.
Përveç kësaj, Eksperti i Pavarur nuk ka segmentuar me tej portofolin, me qellim që të kryejë analiza të veçanta te shumave të konsiderueshme të prapambetura te klienteve individuale.
Duke patur parasysh nje gamë të gjerë të niveleve te mosarketimit në rajone të ndryshme, Eksperti i Pavarur duhet të paraqese vec ndikimin e masave të mundshme ligjore dhe operative në nivelin e Borxhit te Keq per secilin rajon. Përveç kësaj, kompania duhet të paraqesë një analizë të veçantë dhe  llogaritje për konsumatorët që nuk paguajne për një periudhë të gjatë, në mënyrë të veçojne impaktin e vendimeve  të brendshme per te  furnizuar me energji elektrike konsumatorët të cilat janë me vonesë për një periudhë të konsiderueshme. Megjithese nuk jepet perkufizimi i periudhës së konsiderueshme, kompania mund të konsiderojë si të tille periudhen më te gjate se katër muaj, sepse në bazë të kontratës me klientët, Furnizuesi me Pakice mund të nderprese furnizimin me energji elektrike te klienteve qe nuk paguajne pas kesaj periudhe. Kjo analizë është veçanërisht e rëndësishme për rajonet me tregues te mire te performancës, si ai i Korçes, ku shuma e arketimeve i perafrohet shumes se të ardhurave të përgjithshme nga shitja për vitin.
Në vend që të marrë parasysh të gjitha shumat e prapambetura dhe të paarketuara si jo te rikuperueshme, kompania mund të kërkojë që të mbledhë këto shuma në të ardhmen.
7.  Analiza krahasuese
Faqja 67 e Studimit thote se “ Ne rastin e CEZ Shperndarje”:
· Nuk kemi nje histori te gjate dhe te qendrueshme

· Ne nuk kemi kompani qe te krahasohemi
Kompania (e cila me pare njihej si OSSH sh.a) ka nje histori te gjate si segment i Shperndarjes se KESH sh.a. Gjithesesi, ne rastet  kur ne tregun lokal nuk operojne kompani te krahasueshme dhe kur informacionet e brendshme jane te pamjaftushme dhe te pambeshtetura  benchmarket jane te disponueshme brenda ose jashte grupit. Te dhena te kompanive te ngjashme qe operojne ne vende brenda rajonit mund te ishin perdorur per kete studim.
Konstatime
Ne perfundim te shqyrtimit te studimit Grupi i Punes paraqet konstatimet e tij sa me poshte vijon:

· Përkeqësimi i llogarive te arketueshme

Gjatë periudhës 2008-2010 raportohet një normë e lartë  mosarketimi që ka ardhur gjithnje ne rritje. Nivelet aktuale te borxhit te keq të përcaktuara nga studimi Borxhi i Keq, për periudhën 2008-2010, janë si vijon:

· 2008: 18.39%
· 2009: 20.71% 

· 2010: 23.27%

Megjithese gjatë periudhës 2007-2010 raportohet një përkeqësim i vazhdueshëm dhe kritik i  portofolit të llogarive te  arkëtueshme i cili ka ndikim të drejtpërdrejtë në nivelin Borxhi i Keq, nuk paraqiten analiza mbi kete fenomen apo ndonje shpjegim bindes për arsyet për zhvlerësim, gjithashtu nuk paraqiten politikat e menaxhimit të riskut te brendshem te kreditimit dhe procedurat.

Perkeqesimi i llogarive te arketueshme dhe nivelet aktuale te borxhit te keq qe rezultojne, jane ne kundershtim me pritshmerine dhe supozimet per nje permiresim te vazhdueshem te borxhit te keq, mbas privatizimit, cituar ne Deklaraten Rregullatore e cila eshte pjese integrale e Kontrates se Privatizimit.

· Krahasimi i kerkesave ligjore pervec atyre permendura ne Studimin e Borxhit te Keq
Neni 9 i Ligjit 10116 date 23.04.2009 “ Mbi miratimin e Mareveshjes se privatizimit te 76% te aksioneve te OSSH sh.a.” ndermjet Ministrise se Ekonomise, Tregtise dhe Energjitikes te Republikes se Shqiperise dhe CEZ A.S.” percakton si me poshte:

“ ne lidhje me vleresimin e borxhit te keq te OSSH dhe ne vecanti ne lidhje me piken “c” te nenit 24 te Ligjit 8438 date 28.12.1998 “ Mbi tatimin mbi te ardhurat” i ndryshuar, njohja nga Enti Rregullator i Energjise, i nivelit te borxhit te keq, me qellim llogaritjen e tarifave per konsumatoret fundore, konsiderohet si evidence qe konfirmon se Kompania ka ndermarre te gjitha procedurat ligjore per arketimet e borxhit te keq dhe kjo njohje percakton nivelin e borxhit te keq per qellime tatimesh”.

Megjithese ky nen i adresohet kryesisht njohjes se Borxhit te keq per qellime tatimesh, Kompania duhet te jete ne gjendje te jape nje nivel minimal informacioni, si pjese e Studimit te Borxhit te Keq, mbi procedurat ligjore te nderrmara gjate kesaj periudhe per debitore te vecante qe nuk kane performance, sepse aprovimi nga ERE do te tregoje qe :” te gjithe procedurat ligjore per arketime” jane ndermarre.
· Qellimi dhe kufizimet e punes
Deklarata Rregullatore perfshin kerkesat per pergatitjen e nje Studimi te detajuar te borxhit te keq me qellim percaktimin e metodologjise se llogaritjes se borxhit te keq dhe

nivelit aktual te borxhit te keq per vitet 2008, 2009, 2010

Sipas Deklarates Rregullatore, Studimi i Borxhit te keq duhet te kryhet nga operatori i Shperndarjes CEZ dhe te pergatitet nga nje ekspert financiar i pavarur.

Sipas “fusha dhe kufizime te punes” te Studimit te Borxhit te Keq, eshte jashte fushes se sherbimeve vleresimi i masave  per reduktimin e borxhit te keq.

Megjithese qellimi dhe kufizimet nuk jane dhene me detaje ne Deklaraten Rregullatore, nivelet e borxhit te keq do te reflektohen ne tarifa qe do te vendosen per konsumatoret. Prandaj eshte e rendesishme te diferencohen faktoret qe jane te perfshire/inherent ne biznes dhe qe jane pertej kontrollit te kompanise nga ata faktore qe jane nen kontrollin e menaxhimit te saj
· Konstatojme se nuk ka konsistence ne pasqyrat llogaritese ne lidhje me tregues te tille si arketimi per vitin 2008 (sipas bazes se te dhenave te faturim arketimeve) i cili ka vleren  29,754,178,698 leke paraqitur ne pasqyren “Rakordimi i te dhenave te perdorura ne metoden e pasyres se te ardhurave-faturimet” fq 31 ndersa ne pasyren “Metoda e Pasyres se te Ardhurave-llogaritja e arketimit” paraqitet ne vleren 30,330,167,963 leke. 
Nga ana tjeter ne vijim te shkreses nr.18872 prot,  date 30.09.2011,  te Ministrise se Financave  për sa kërkuar nga kjo Minstri  ne cilesine e subjektit direkt te interesuar  sic percaktohet ne nenin 24, te  Ligjit nr.10116, date 23.04.2009 “Mbi miratimin e Mareveshjes se privatizimit te 76% te aksioneve te OSSH sh.a.”, ne lidhje me  analizen e Studimit te Borxhit te Keq,  Grupi i Punes  analizoi edhe nje here studimin e paraqitur nga CEZ Shperndarje  pikerisht duke mbatjur ne konsiderate Riklasifikimin e Borxhit te Keq:

·  Sipas moshes se debitoreve sipas percaktimeve ne kontraten e furnizimit me energji elektrike

· Permiresimi i treguesve te performances per sa i perket nivelit te pagesave dhe mosrendimit te konsumatoreve tarifore te rregullt  nga kostot e detyrimeve te papaguara kompanise nga konsumatoret debitore.  

Ne mungese te te dhenave nga Cez Shperndarje si dhe konsulenti Deloitte qe kreu Studimin, per te bere nje rivlesim te Borxhit te keq sipas orientiemeve te Ministrise se Financave, ERE kreu monitorime prane CEZ Shperndarje sh.a nga te dhenat e te cilave rezultojne fenomenet si me poshte, te cilat na sherbejne per te tipizuar problematikat qe kane impakt ne vleresimin e Borxhit te Keq.

Nje nga fenomentet e verejtura gjate monitorimit eshte mosndjekja e nje procedure  te rregullt sic percaktohet ne kontraten e furnizimit me energji elektrike te miratuar nga ERE  per nderprejen dhe rilidhjen e konsumatoreve. Pothuaj te gjithe konsumatoret debitore  vazhdojne te furnizohen e te  faturohen nga ana e Cez Shperndarje megjithese kane detyrime te pashlyera duke filluar nga viti 2007 e deri ne vitin 2011.  Po ne kete kategori konsuamtoresh jane verejtur edhe pagesa te pjeseshme te muajve te vecante pa nje vijimesi ne likujdimin e detyrimeve te mepareshme. Kjo kategori perben rreth 70% te debitoreve sipas sondazheve te kryera me te dhenat e sistemit te billingut, si pasoje nuk mund te konsiderohen si debitore pa shprese arketimi. Nga sondazhet rezulton qe ne disa raste,  megjithese eshte vepruar me nderprerje te furnizimit me energji elektrike, me pas konsumatoret rezultojne te rilidhur pa kryer pagesen e detyrimit dhe vazhdon te faturohet. 

Po ashtu eshte konstatuar egzistenca e faturimeve fiktive. Kjo vihet re si  per konsumatore ashtu  dhe  per objekte qe nuk egzistojne.  Edhe ne  kete rast eshte verejtuar se nga ana e kompansie nuk behen perpjekje per verifikimin e konsumatoreve  dhe objekteve qe faturohen nga Cez Shperndarje e te cilet rezultojne debitore. 

Cez Shperndarje ka faturuar matesat e vendosur  per konsumin e energjise ne ambjentet e perbashketa nderkohe qe energjia e konsumuar dhe e matur per ambjentet e perbashketa u faturohet  propocionalisht banoreve/konsumatoreve perkates te ketyre ambjenteve nen zerin Ambjente te Perbashketa duke shtuar ne menyre fiktive numrin e konsumatoreve debitore. 
Mosdergimi i faturave konsumatoreve eshte nje  tjeter fenomen i verejtur ne vend e i bere prezent edhe nga Grupet e Interesit. Ky fenomen eshte tipik ne zonat rurale ku sic konfirmohet nga zyrat e sherbimit postar nje pjese faturave nuk disponohet dhe si e tille nuk  ka asnje mundesi te disponimit te fatures se konsumit te energjise elektrike nga  keta konsumatore duke i kthyer automatikisht ne konsumatore debitore. 

Vazhdon te ngelet problematik procesi i faturimit, ku konstatohet faturime jo reale, te cilat edhe pas verifikimeve te konsumit real nuk behen ne kohen e duhur anullimet perkatese dhe nuk pasqyrohet gjendja reale e konsumit. Kjo shkakton kthimin e konsumatorit ne konsumator debitore. 

Lidhur me performancen e kompanise ne drejtim te reduktimit te borxhit te keq konstatojme:

Detyrimet ndaj CEZ Shperndarje jane rritur rreth 22 miljard leke per 2 vjet te operimit te saj. Vecojme rritjen e pajustifikueshme te debitoreve private me rreth 4.7 miliard leke per te njejten periudhe.

Permisresimi i bazes se te te dhenave po ecen me ritme te ngadaleta gje qe shkakton anomali ne saktesine e faturimeve dhe arketimeve.
Megjithese sistemi i billingut u konsiderua si prioritet ne permiresimin e operimit te sistemit te shperndarjes, ky sistem nuk eshte totalisht funksional edhe mbas dy vjet operimi nga CEZ Shperndarje. 
Per sa i perket perfomances se kompanise CEZ Shperndarje, nga monitorimet periodike, rezultatet e deklaruara dhe niveli i ankesave te qytetareve, verejme permiresime qe nuk perputhen me pritshmerite.
Pavaresisht ceshtjeve dhe problematikes te trajtuar nga grupi i punes lidhur me raportin e studimit te borxhit te keq, ne konkluzion  te analizes se bere eshte pranuar qe borxhi i keq duke mos perfshire ne llogaritjen e tij mospagesat e entiteteve shteterore perfshire edhe axhustimin per personat me aftesi te kufizuar, si dhe impaktin qe kane fenomentet e konstatuara nga monitorimet e ERE-s,  te jete sipas pikes 2 te propozimeve te meposhtme. 

Ne perfundim grupi i punes, mbeshtetur ne analizen e bere  propozon :

1. Miratimin ne  parim te Studimit te Borxhit te Keq me korrektimet si me poshte:

a) Metodologjia e llogaritjes se Borxhit te Keq eshte nje vleresim i llogarive te arketueshme qe merr parasysh edhe:
· Kategorine e debise sipas llojit te konsumatorit (buxhetore, jobuxhetore private etj).
· Moshen e debise se konsumatorit 
· Periudhen e furnizimit te konsumatoreve debitore 
· Performacen e kompanise per mosrendimin e tarifes se shitjes se energjise elektrike  me kosto te detyriemeve te papaguara nga te trete. 

b) Nivelet aktuale te Borxhit te Keq per vitet 2008, 2009, 2010 jane respektivisht  14%,14% dhe 13 %.

c) Borxhi i Keq  do te llogaritet si perqindje mbi shumen e te ardhurave te Furnizuesit Publik me Pakice sipas pikes 5.2 te Deklarates Rregullatore.    

Republika e shqiperise


Enti rregullator i energjise


Drejtoria e Tarifave dhe Cmimeve

